
KR ITER I


POL IT IK



Dëftesa e Progresit dhe Nivelit të Përgatitjes së 
Shqipërisë
 Drejt Anëtarësimit në Bashkimin 
Europian 2023-2024

Qendra Kombëtare Burimore për Shoqërinë Civile në Shqipëri 
zbatohet në partneritet me
Qendrën Shqiptare për Popullsinë dhe 
Zhvillimin, dhe Lëvizjen Europiane në Shqipëri

Ky punim u përgatit nga Lëvizja Europiane në Shqipëri (EMA) në kuadër të projektit “Qendra
 
Kombëtare Burimore për Shoqërinë Civile në Shqipëri”, me mbështetjen financiare të Bashkimit

Evropian nëpërmjet Delegacionit të Bashkimit Evropian në Shqipëri. Përmbajtja e këtij publikimi

është përgjegjësi e autorëve dhe nuk reflekton domosdoshmërisht pikëpamjet dhe qëndrimet e

Bashkimit Evropian.





Qendra Kombëtare Burimore për Shoqërinë Civile në Shqipëri (QKB), është një iniciativë e

Partnerëve Shqipëri për Ndryshim dhe Zhvillim zbatuar në partneritet me Qendrën Shqiptare
për 
Popullsinë dhe Zhvillimin (ACPD) dhe Lëvizjen Europiane në Shqipëri (EMA).





nëntor 2024, Tiranë



Dëftesa e Progresit dhe Nivelit të Përgatitjes së Shqipërisë
 
Drejt Anëtarësimit në Bashkimin Europian 2023-2024

Sipas Vlerësimeve të Raporteve të Komisionit Europian 2023 dhe 2024

KONTEKSTI

Komisioni Europian (KE) monitoron progresin dhe nivelin e përgatitjes së Shqipërisë në përmbushjen e kërkesave të anëtarësimit mbi 
një bazë vjetore. Vendi po punon për transpozimin e Acquis sipas Planit Kombëtar të Integrimit Europian (PKIE) i cili shërben si mjet për 
plotësimin e detyrimeve që rrjedhin nga Marrëveshja e Stabilizim-Asociimit (MSA). Mbajtja e Konferencës së Parë Ndërqeveritare, më 19 
korrik 2022 ishte një ngjarje historike për vendin tonë pasi mishëron aspektin teknik të procesit të integrimit në BE. Konferenca hapi 
rrugën për miratimin e kuadrit negociator të hartuar nga Komisioni Europian dhe fillimin e procesit screening.  Me përfundimin me 
sukses të procesit screening në nëntor 2023, një tjetër hap me rëndësi u hodh në kuadër të procesit të integrimit, ai i hapjes së 
negociatave për Grupkapitullin 1 - Themeloret në tetor 2024.

Kjo Dëftesë mbi Progresin dhe Nivelin e Përgatitjes së Shqipërisë drejt anëtarësimit në BE merr si pikënisje gjendjen e përshkruar në 
Raportin e KE 2023 dhe pasqyron zhvillimin gjatë një viti, kristalizuar në Raportin e KE 2024. Ajo synon të shfaqë në një gjuhë më të 
lexueshme 1) Kriterin politik; 2) Kapitullin 23 (Gjyqësori dhe të Drejtat Themelore) dhe 3) Kapitullin 24 (Drejtësia, Liria, Siguria).

Dëftesa paraqet një vlerësim për çdo nënçështje të secilit kapitull. Vlerësimi përfshin një shtjellim të progresit dhe përgatitjes gjatë 
periudhës së raportuar në raportin e KE 2023 dhe 2024 në secilën fushë, si dhe një vlerësim me notë (ku 10 është nota më e lartë dhe 4 
më e ulëta), ku merr parasysh terminologjinë e përdorur në çdo rast në Raportet e Komisionit Europian për progresin dhe nivelin e 
përgatitjes.

Për më tepër, merr në konsideratë shpeshtësinë me të cilën ajo është përdorur, kombinuar me rëndësinë e çështjes (për shembull, 
nismat e reja ligjore apo strategjitë përgjithësisht janë vlerësuar më të rëndësishme se trajnimet rutinë apo përmirësimet modeste në 
kapacitete). Fokus i veçantë i është dhënë vlerësimit të zbatimit të legjislacionit si një nga problemet më të rëndësishme që has vendi 
ynë. Metodologjia e aplikuar nga EMA përbën një fotografim të disa përbërësve që formësojnë një nënfushë, fushë e më pas kapitullin.

Terminologjia e përdorur për
progresin NOTA

Hapa mbrapa (Backsliding)

Mungon progresi (No progress)

Progres i kufizuar (Limited
Progress)

Njëfarë progresi (Some progress)

Progres i mirë (Good Progress)

Progres shumë i mirë (Very good
progress)

Si duhet lexuar dëftesa?
Dëftesa e Shqipërisë paraqet notat për çdo fushë, në bazë të analizës nga Komisioni Europian për progresin dhe
përgatitjen e bërë apo 
të munguar në procesin e integrimit europian. Vlerësimi i fushave
 është realizuar duke marrë parasysh disa kritere si:

 Vlerësimi i përmbushjes së kërkesave dhe detyrimeve që burojnë nga procesi në kuadër të hartimit të
legjislacionit.

 Vlerësimi i ecurisë së procesit duke u nisur nga gjetjet e raportit të vjetshëm me zhvillimet deri në publikimin e raportit të ri.

 Marrja parasysh ose jo e rekomandimeve të një viti më parë.

Nëpërmjet kësaj Dëftese, synohet t’u ofrohet aktorëve të shoqërisë civile, akademikëve, punonjësve të
administratës, studentëve, 
bizneseve dhe çdo qytetari të interesuar një lexim i qartë dhe i saktë, përtej debateve
politike i përparimit të Shqipërisë në të gjitha 
fushat pjesë të Kritereve të Kopenhagenit për anëtarësim në BE.

Terminologjia e përdorur për përgatitjen NOTA

n/a

Fazë e hershme (Early stage)

Njëfarë niveli përgatitje (Some level of preparation)

Njëfarë niveli/ Përgatitje mesatare (Some level / moderately prepared)

Përgatitje mesatare (Moderately prepared)

Nivel i mirë përgatitjeje (Good level of preparation)

Nivel i përparuar përgatitjeje (Well-advanced)

n/a

Zgjedhjet

Përgatitja – Nota: 8.5

Më 14 maj 2023, Shqipëria realizoi zgjedhjet 
vendore, të cilat u zhvilluan përgjithësisht në 
mënyrë të qetë. Vëzhguesit kanë vlerësuar 
që pati një mirë-administrim të tyre, ishin 
konkurruese dhe me përfshirjen e të gjithë 
forcave politike kryesore. Përsëri, ka 
shqetësime sa i përket keqpërdorimit të 
burimeve publike si në nivel kombëtar dhe 
lokal, presionit të bërë ndaj votuesve dhe 
punonjësve të sektorit publik, si dhe akuza 
për blerjen e votës.

Përgatitja - Nota: 8.5

Gjatë periudhës së raportimit, nuk u 
zhvilluan zgjedhje të përgjithshme në vend. 
Komisioni Qendror i  Zgjedhjeve vazhdoi të 
përdorë platformën dixhitale për pasqyrimin 
e financimit të partive politike gjatë 
fushatave zgjedhore. Mbetet shqetësues 
mosadresimi i rekomandimeve të OSBE/
ODIHR si ruajtja e fshehtësisë së votës, blerja 
e votës, keqpërdorimi i burimeve publike si 
në nivel kombëtar dhe lokal, monitorimi i 
financimit gjatë fushatave dhe aksesi në 
votim i personave me aftësi të kufizuara.   

0

Zgjedhjet

Progresi – Nota: 7

Ashtu si dhe në zgjedhjet e kaluara, u 
realizua identifikimi biometrik në të gjitha 
qendrat e votimit, me disa problematika 
teknike në 10% të tyre. Numërimi i votave 
është vlerësuar më së shumti pozitiv, dhe 
pse janë vënë re disa problematika. 
Pavarësisht përpjekjeve të KQZ për të çuar 
para zbatimin e votimit jashtë vendit, 
ndryshimet legjislative të nevojshme janë 
ende në pritje për tu miratuar. Ligji kërkon që 
gjysma e kandidatëve për këshillat 
bashkiakë të jenë gra, por kjo është 
respektuar plotësisht vetëm në 10% të 
bashkive.

Komisioni parlamentar ad hoc i ngritur në 
shkurt 2022 nuk prodhoi asnjë rezultat. Edhe 
pse mandati i tij u zgjat deri në shtator 2023, 
nuk u bë asnjë progres as në miratimin e 
teksteve ligjore, as në adresimin e 
rekomandimeve të OSBE/ODIHR apo 
Komisionit të Venecias.

Progresi – Nota: 8

Një mjedis i tensionuar dhe përçarja e 
vazhdueshme brenda partisë kryesore të 
opozitës ka penguar funksionimin e komisionit 
parlamentar ad-hoc për reformën zgjedhore, i 
cili e mbylli mandatin e tij pa asnjë rezultat 
konkret. Një grup ndërpartiak i ngritur nga 
Komisioni Parlamentar i Çështjeve Ligjore u 
përfshi në diskutim për reformën zgjedhore. Në 
korrik 2024, me një votim ndërpartiak 
Parlamenti miratoi ndryshimet në Kodin 
Zgjedhor, pjesërisht në përgjigje të Vendimeve 
të Gjykatës Kushtetuese si: lejimi i votimit të 
shtetasve shqiptarë që nuk jetojnë në Shqipëri, 
prezantimi i një liste të kombinuar të 
kandidatëve dhe ndryshimi i herësit për 
deputetët.  Kuotat gjinore të nevojshme për 
promovimin e përfshirjes së grave në politikë 
gjatë zgjedhjeve nuk zbatohen gjithmonë. 
Amendimet e Kodit zgjedhor mbështesin 
zbatimin efektiv të kuotave gjinore. Gjithsesi, 
mbeten për tu adresuar rekomandimet e tjera 
të OSBE/ODIHR apo Komisionit të Venecias.

Parlamenti

Përgatitja – Nota: 8

Mbikëqyrja e parlamentit ndaj ekzekutivit 
dhe punës së institucioneve të pavarura 
mbetet e kufizuar. Këshillimi publik me 
shoqërinë civile dhe grupet e interesit 
mbetet formal. Këshilli Kombëtar për 
Integrimin Europian ka realizuar takime 
periodike për të shqyrtuar procesin e 
integrimit në BE. Standarde më të larta etike 
janë të nevojshme. Sekretariati i Etikës ka 
vendosur një numër masash disiplinore, 
duke çuar në përjashtimin e paprecedentë 
të 23 deputetëve të opozitës brenda një 
muaji.

Përgatitja - Nota: 8

Mbikëqyrja e parlamentit ndaj ekzekutivit 
mbetet e dobët. Këshillimi publik me 
shoqërinë civile dhe grupet e interesit 
mbetet formal. Institucionet publike nuk 
arrijnë gjithmonë që të përgjigjen në 
mënyrë transparente dhe në kohë. Këshilli

Kombëtar për Integrimin Europian ka 
vazhduar aktivitetet e tij, duke përfshirë dhe 
rishikimin e dokumenteve kryesore dhe rritjen 
e ndërgjegjësimit mbi plotësimin e 
detyrimeve, në kuadër të integrimit europian. 
Për të bërë të mundur që qytetarët të kenë 
akses sa më të mirë ndaj informacionit, 
vazhdon të jetë e nevojshme të ketë më 
shumë transparencë dhe standarde më të 
larta etike gjatë sesioneve parlamentare.

0

Parlamenti

Progresi – Nota: 5.5

Në mars 2023, ndryshimet për Ligjin 2015 mbi 
Parlamentin u miratuan me shumicë 
parlamentare për të fuqizuar rolin këshillues 
të parlamentit në kuadër të integrimit 
europian. Në përpjekje për të rritur 
transparencën, Parlamenti krijoi një faqe të 
re online, e cila është ende e papërfunduar 
dhe aksesohet pjesërisht. Aktivitetet 
parlamentare vazhduan të jepen live në 
media sociale.

Vështirësi të konsiderueshme janë hasur 
nga kuvendi për të plotësuar detyrën e tij për 
të zgjedhur Avokatin e Popullit, ndërkohë që 
ende nuk është zgjedhur as Komisioneri i ri 
për luftën kundër diskriminimit. Vonesat dhe 
politizimi dobësojnë këto dy institucione të 
pavarura. Puna e parlamentit dhe debatet 
parlamentare vazhduan të ndikohen 
negativisht nga polarizimi politik, gjuha e 
ashpër politike, sulmet personale dhe sjelljet 
e parregullta në sallën e parlamentit. 
Riorganizimi i komiteteve të parlamentit dhe 
organeve të tjera nuk është realizuar, për 
shkak të konfliktit brenda opozitës dhe 
përpjekjeve për të kontrolluar grupin 
parlamentar.

Progresi – Nota: 5

Kuvendi dështoi që të jetë në përputhje me 
disa nga vendimet e Gjykatës Kushtetuese. 
Ato lidheshin me moskushtetushmërinë e 
disa ndryshimeve të Ligjit mbi Komisionet 
Hetimore dhe Rregulloren e Kuvendit, si dhe 
me përputhshmërinë e mandatit të një prej 
deputetëve të mazhorancës.

Parlamenti nuk arriti përsëri të zgjidhte 
kryetarët e Avokatit të Popullit dhe 
Komisionerit për Mbrojtjen nga Diskriminimi. 
Gjatë sesionit të vjeshtës 2023,  funksionimi 
normal i kuvendit u ndikua ndjeshëm 
negativisht nga disa deputetë të opozitës, si 
pasojë e pretendimeve të tyre që shumica 
po kufizon të drejtat e opozitës, në veçanti sa 
i përket refuzimit të kërkesës për të ngritur 
disa komisione hetimore. Si rezultat, ligjet 
gjatë kësaj periudhe janë miratuar nga 
mazhoranca pa një debat të qenësishëm. 
Në mars 2024 mazhoranca së bashku me një 
pjesë të vogël të deputetëve nga Partia 
Demokratike arritën një marrëveshje, e cila 
risolli normalitetin. 

Qeverisja

Përgatitja – Nota: 7

Është rinovuar angazhimi i përgjithshëm politik i 
vendit drejt rrugëtimit në BE. Nën koordinimin nga 
kryenegociatorja dhe në kuadër të reformimit të 
strukturës negociuese, institucionet kanë 
mobilizuar burime të konsiderueshme për tu 
përfshirë në mënyrë aktive në procesin screening, i 
cili po zhvillohet pa asnjë problem, si dhe për tu 
përgatitur për fazat e radhës së procesit të 
negociatave. Shqipëria duhet të vazhdojë me 
fuqizimin e strukturës së saj negociuese dhe për 
koordinimin ndërmjet organeve dhe ministrive të 
linjës, ndërkohë që po vazhdon të fuqizojë më tej 
ekspertizën e administratës publike mbi Acquis e 
BE. Reforma Administrativo-Territoriale duhet të 
konsolidohet më tej.

Aftësia e institucioneve vendore për të ofruar 
shërbimet publike mbetet e kufizuar. Njësitë e 
vetqeverisjes vendore kanë ende mungesa në 
burimet financiare dhe kapacitetet administrative 
për të realizuar të gjitha përgjegjësitë e tyre.

Përgatitja  – Nota: 7.5

Qeveria vazhdoi të demonstrojë angazhimin e saj 
drejt rrugëtimit në BE. Strukturat koordinuese të BE-
së, në veçanti Ministri i Shtetit/ Kryenegociatori u 
konsoliduan më tej, dhe departamenti përgjegjës 
pranë Kryeministrisë për çështjet e integrimit 
europian konfirmohet si Sekretariati për Integrimin 
Europian. Grupet Ndërinstitucionale të Punës të 
Integrimit Europian përgjegjëse për aspektin teknik 
janë mbledhur rregullisht. Njësitë e integrimit 
europian pranë ministrive të linjës dhe agjencive 
kanë ende nevojë për të fuqizuar kapacitetet e tyre 
e të luajnë një rol më kryesor në proces. Aftësia e 
institucioneve vendore për të ofruar shërbimet 
publike mbetet e kufizuar. Njësitë e vetëqeverisjes 
vendore kanë ende mungesa në burimet 
financiare dhe kapacitetet administrative. Duhet të 
vazhdojnë përpjekjet për të ulur hendekun e 
pagave mes punonjësve të qeverisë qendrore dhe 
asaj vendore, si dhe ndërmjet bashkive të mëdha 
dhe atyre të vogla.

+0.5

Qeverisja

Progresi - Nota: 7.5

Në fillim të 2023, qeveria miratoi Planin Kombëtar 
për Integrimin Europian për 2023-2025 dhe 
Strategjinë Kombëtare për Zhvillim dhe Integrim 
2023 – 2030. Qeveria caktoi një Kryenegociatore të 
re, në nivel Ministri Shteti dhe me burime të rritura. 
Progres i konsiderueshëm u bë për të siguruar 
koordinimin e integrimit europian dhe asistencës së 
BE midis SASPAC, ministrive të linjës, CFCU dhe 
NjQV. Tani është e nevojshme që ky koordinim të 
konsolidohet më tej.

Autonomia fiskale e bashkive është në rrezik, pasi 
pjesa më e madhe e buxhetit të tyre varet nga 
transfertat kombëtare.

Në lidhje me transparencën në nivel lokal, janë 
vënë re disa përmirësime: Miratimi i metodologjisë 
për integritetin dhe realizimi nga 22 bashki të 
planeve vendore të integritetit. Rrjeti i 
koordinatorëve lokalë për BE ka fuqizuar përfshirjen 
e bashkive në procesin e integrimit europian. Sa i 
përket barazisë gjinore, 18 bashki kanë firmosur 
Kartën Europiane për Barazinë mes Grave dhe 
Burrave në jetën vendore, dhe 5 bashki kanë 
miratuar planet e veprimit për gjininë.

Progresi – Nota: 7

Në fillim të 2024, qeveria miratoi Planin Kombëtar 
për Integrimin Europian për 2024-2026. Një sërë 
nismash politike dhe ligjore të miratuara, kanë 
ngritur shqetësim sa i përket mospërputhjes së 
tyre me standardet europiane. Në maj 2024, 
Parlamenti miratoi një nismë madhore reformuese 
për rishikimin e  legjislacionit dhe arkitekturën 
institucionale për thellimin e reformave në 
mirëqeverisje, shtetin e së drejtës dhe  luftën 
kundër korrupsionit deri në 2030.  Një komision 
parlamentar ad hoc u krijua dhe filloi punën në 
korrik, por pa pjesëmarrjen e opozitës. Koordinatori 
kombëtar për IPA është dhe drejtori i përgjithshëm i 
SASPAC dhe pika kyçe për koordinimin e procesit të 
përgatitjes dhe dërgimit të aplikimeve për WBIF. Një 
Koordinator Kombëtar i ri u emërua në dhjetor 2023, 
dhe një tjetër në gusht 2024. Autonomia fiskale e 
bashkive është në rrezik. Konsultimi dhe 
llogaridhënia në nivel lokal mbetet e kufizuar. 
Bashkitë duhet që të vazhdojnë të realizojnë dhe 
zbatojnë në mënyrë të plotë planet e tyre të 
integritetit.  Komisionet e integrimit europian të 
këshillave bashkiakë janë ngritur në 43 bashki nga 
61 në total. Duhen më shumë përpjekje për të rritur 
ndërgjegjësimin mbi rolin e qeverisjes lokale në 
procesin e integrimit dhe për të ngritur kapacitetet 
e nevojshme administrative për të përfituar nga 
mbështetja financiare e BE-së.  

Shoqëria


Civile

Përgatitja – Nota: 8

Kuadri ligjor dhe rregullator në të 
drejtën për organizime dhe shoqata 
dhe për konsultimin është në përputhje 
me standardet ndërkombëtare. Aftësia 
e Këshillit Kombëtar për Shoqërinë Civile 
për të shprehur prioritetet e OSHC-ve në 
proceset politikëbërëse mbetet e dobët. 
Ndryshimi në Ligjin për Këshillin 
Kombëtar është ende në pritje. Roli i 
shoqërisë civile në procesin e 
negociatave me BE duhet të fuqizohet 
për të siguruar përfshirje kuptimplotë të 
OSHC-ve në procesin konsultues të 
politikë-bërjes. Platforma e Partneritetit 
për Integrimin Europian, e ngritur në 
2019, është ende pjesërisht funksionale.

Përgatitja – Nota: 7.5

Kuadri ligjor për të drejtën për organizim 
dhe shoqata dhe për konsultimin është 
në përputhje me standardet 
ndërkombëtare dhe ato europiane. Por 
konsultimet vazhdojnë të mbeten 
formale. Ende nuk ka një kuadër të ri 
strategjik për mjedisin mundësues të 
OSHC-ve. Deri më tani janë ngritur 29 
nga 33 Tryezat e Platformës së 
Partneritetit për Integrimin Europian, 
megjithatë ato kanë nivele të 
ndryshme të pjesëmarrjes dhe 
efektivitetit. Kuadri ligjor promovon 
vetëm pjesërisht financimin e OSHC-
ve. Shqipëria ende nuk ka lehtësi nga 
taksat për dhurimet individuale, dhe 
lehtësirat për dhurimet nga korporatat 
janë minimale.

-0.5

Shoqëria


Civile

Progresi – Nota: 5

Për zbatimin e udhërrëfyesit për një 
mjedis mundësues për shoqërinë civile 
nuk ka progres. Në 2022, filluan 
përgatitjet për ngritjen e regjistrit 
elektronik të OJF-ve, në përputhje me 
ligjin 2021. Është planifikuar që regjistri 
do të jetë funksional në fund të 2023. 
Fondet publike të Agjencisë për 
Mbështetjen e Shoqërisë Civile mbeten 
të pamjaftueshme. Është bërë progres i 
kufizuar në fushën e rimbursimit të 
TVSH. Në 2022, u realizuan disa 
ndryshime të ligjit për TVSH të vitit 2014 
për të lejuar përjashtimin e OSHC-ve 
nga TVSH, gjithsesi zbatimi nuk ka 
filluar ende.

Progresi – Nota: 5

Nuk ka progres sa i përket zbatimit të 
udhërrëfyesit për një mjedis mundësues 
për shoqërinë civile dhe për fuqizimin e 
strukturave për dialog dhe koordinim 
mes qeverisë dhe shoqërisë civile. 
Regjistri elektronik i OJF-ve nuk 
funksionon edhe pse ishte planifikuar 
që do të ishte funksional deri në fund të 
2023. Fondet publike vazhdojnë të jenë 
të pamjaftueshme për OSHC-të dhe 
për të mbështetur qëndrueshmërinë e 
tyre.  Skema e  re e përjashtimit të 
OSHC-ve nga TVSH është jo-efektive 
dhe ka krijuar pengesa të mëdha për 
OSHC-të për të zbatuar programet e 
financimeve të huaja. Është bërë 
njëfarë progresi për ngritjen e tryezave 
të diskutimit dhe këshillimit të 
Platformës së Partneritetit për 
Integrimin Europian.

Përgatitja – Nota: 8

Shqipëria vazhdon të ketë një nivel mesatar të 
përgatitjes në fushën e administrimit publik. Baza 
ligjore dhe strukturat institucionale për një sistem 
koherent të politikëbërjes janë pjesërisht të 
vendosura. Në lidhje me konsultimin publik, një 
kuadër rregullator është në funksion.

Portali elektronik është funksional dhe është 
përditësuar. Megjithatë, numri i akteve ligjore që 
kalojnë procesin online publik të konsultimeve 
mbetet shumë i ulët. SASPAC është kompletuar 
me stafin dhe ka marrë mandatin për të 
menaxhuar koordinimin e projekteve dhe politikave 
mes qeverisë dhe donatorëve. Përpjekje të 
mëtejshme janë të nevojshme për të fuqizuar 
kapacitetin administrativ të ministrive të linjës dhe 
zyrës së Kryeministrit dhe për të rritur 
llogaridhënien. Transparenca e punës së qeverisë 
për publikun duhet të përmirësohet më tej. 
Transparenca buxhetore mbetet e kënaqshme në 
përgjithësi me publikimin e të gjitha dokumenteve 
kyç.

Përgatitja - Nota: 8

Shqipëria vazhdon të ketë një nivel mesatar të 
përgatitjes në fushën e administrimit publik. Baza 
ligjore dhe strukturat institucionale për një sistem 
koherent të politikëbërjes janë pjesërisht të vendosura. 
Pothuaj 2/3 e ligjeve të miratuara në 2023 nuk ishin 
pjesë e Programit Analitik të Qeverisë. Duhet të 
vazhdojnë të fuqizohen kapacitetet administrative për 
një politikëbërje të mirëbazuar dhe për zhvillimin e 
kuadrit ligjor. Duhet të rritet edhe më shumë përqindja 
e akteve ligjore që kalojnë procesin e  konsultimit 
publik. Cilësia e kontrollit të konsultimeve duhet të 
përmirësohet dhe institucionet duhet të reagojnë në 
mënyrën e duhur. Gjithashtu ka nevojë që cilësia e RIA 
të përmirësohet. Përpjekje të mëtejshme nga ana e 
ministrive të linjës dhe zyrës së Kryeministrit janë të 
nevojshme për të fuqizuar kapacitetin administrativ 
dhe për të rritur llogaridhënien. Transparenca e punës 
së qeverisë për publikun  mbetet e dobët.

Transparenca buxhetore mbetet e kënaqshme me 
publikimin rregullisht të të gjitha dokumenteve kyç. 
Sistemi i Informacionit për Menaxhimin e Burimeve 
Njerëzore nuk e mbulon të gjithë sektorin publik dhe në 
këtë formë nuk mund të shërbejë si një sistem 
automatik për pagesat. Nuk ka një strategji 
gjithëpërfshirëse për shërbimet publike dhe ajo duhet 
të parashikohet në Strategjinë e radhës për RAP. 
Institucionet publike duhet të rrisin përputhshmërinë 
me kriteret e transparencës dhe duhet ti përgjigjen në 
masë më të madhe kërkesave për informacion.

Progresi – Nota: 6

Është bërë progres i kufizuar për të realizuar 
rekomandimet e vitit të kaluar. Kanë filluar 
përgatitjet për strategjitë e reja në Reformën e 
Administratës Publik (RAP) dhe Menaxhimin e 
Financave Publike, por ato duhet të miratohen. 
Strategjia e re 2023-2030 për Decentralizimin u 
miratua në prill 2023. Një reformë për pagat filloi 
në 2023, por nuk adreson plotësisht kompleksitetin 
në strukturën e pagave. Përpjekje të 
konsiderueshme janë bërë për dixhitalizimin e 
ofrimit të shërbimeve nëpërmjet platformës online 
e-Albania. Kjo u shoqërua me mbylljen e qendrave 
të ofrimit të shërbimeve, por po merret në 
konsideratë hapja e disa prej tyre, dhe po bëhen 
përpjekje të vazhdueshme për të përmirësuar 
cilësinë e shërbimeve online. Një vëmendje e 
shtuar kërkohet për sigurinë dixhitale dhe 
mbrojtjen e të dhënave personale. Shkolla 
Shqiptare e Administratës Publike vazhdoi me 
përshtatjen e programeve të saj të trajnimit për 
zhvillimin profesional me më shumë fokus në 
procesin e integrimit në BE.

Progresi – Nota: 6
Është bërë progres i kufizuar për të realizuar 
rekomandimet e vitit të kaluar. Kuadri strategjik për 
Administratën Publike nuk është ende i plotësuar, pasi 
strategjia e RAP dhe ajo kundër korrupsionit për 
periudhën 2023-2030 nuk janë miratuar ende. Strategjia 
e re për MFP 2023-2030 e miratuar në qershor 2024, 
është e plotë dhe gjithëpërfshirëse. Zbatimi i Strategjisë 
për Decentralizimin ka ngecur. Nuk është bërë asnjë 
progres domethënës për ndërmarrjen e reformave në 
kuadër të mirëqeverisjes. Reforma për pagat, e miratuar 
në maj 2023, solli ndryshme të kufizuara strukturore por 
një rritje të dukshme të pagave të shërbimit civil. 
Gjithsesi reforma dështoi të adresonte çështjet kryesore. 
Zbatimi i axhendës dixhitale 2022-2026 ka vazhduar të 
përparojë në mënyrë të qëndrueshme dhe plani i saj i 
veprimit është zbatuar me sukses. Gjithsesi siguria në 
rrjet dhe aksesi i grupeve vulnerabël mbeten çështje 
problematike. Ligji për e-qeverisjen u miratua në 
qershor 2023. Qeveria vazhdoi të zgjerojë numrin e 
shërbimeve që ofrohen online. Cilësia e ofrimit të 
shërbimeve për qytetarët dhe bizneset duhet të 
vazhdojë të përmirësohet. Në 2023, 46 akte ligjore nga 66 
të miratuar kaluan procesin e konsultimit publik. Vetëm 
gjysma e akteve të miratuara janë shoqëruar me 
dokumentet përkatëse RIA, duke sjellë si rezultat një 
përdorim të kufizuar të kësaj procedure. Në shtator 2023 
u miratua ligji i rishikuar për të drejtën e informimit. 
Shkolla Shqiptare e Administratës Publike vazhdoi me 
përshtatjen e programeve të saj të trajnimit për 
zhvillimin profesional me fokus në procesin e integrimit 
në BE, por sa i përket përmirësimit të infrastrukturës fizike 
dhe dixhitale të shkollës nuk është bërë asnjë progres.

